KOMENTE DHE REKOMANDIME 
MBI RAPORTIN E MONITORIMIT PËR VITIN 2024
PËR KËSHILLIN E LARTË GJYQËSOR

I. Vlerësim i përgjithshëm 
Fondet buxhetore të Këshillit të Lartë Gjyqësor, për vitin 2024, janë miratuar në tre programe buxhetore:
1. Planifikimi, menaxhimi dhe administrimi 
2. Buxheti Gjyqësor
3. Mbështetje për teknologjinë e sistemit të drejtësisë
Në programin “Planifikim, menaxhim dhe administrim” Qëllimi i Politikës së Programit është “Përmirësimi i sistemit gjyqësor nëpërmjet vendimmarrjes së Këshillit lidhur me miratimin e akteve nënligjore në zbatim të ligjeve që përbëjnë paketën e reformës në drejtësi si dhe sigurimin e burimeve dhe kapaciteteve financiare të nevojshme”.
Për realizimin e këtij qëllimi është përcaktuar objektivi: 
· Vendosja e standardeve të larta të kapaciteteve njerëzore dhe institucionale të tij dhe përmirësimi i performancës së gjyqësorit në të tre nivelet”, me produktin:
· Vendime të miratuara, ku për vitin 2024 janë marrë 764 vendime ose 153% e numrit vjetor të vendimeve të parashikuara, shoqëruar me një kosto prej 308 milionë lekë. Me rritjen e numrit të vendimeve të marra vihet re se është ulur edhe kostoja mesatare për vendim në krahasim me një vit më parë por edhe në krahasim me koston mesatare të planifikuar në fillim të vitit. 
Në Programin “Buxheti Gjyqësor”, qëllimi i politikës së programit është “Ofrimi efikas i shërbimeve dhe punë më e mirë në gjykatat e 3 niveleve”. 
Për realizimin e këtij qëllimi është përcaktuar objektivi:
· Përmirësimi i ofrimit të shërbimeve përmes novacionit dhe forcimit të strukturave dhe sistemeve të teknologjisë, që zhvillojnë koherencën, efikasitetin dhe efektshmërinë institucionale, ku produkti kryesor është: 
· Çështje të gjykuara, ku për vitin 2024 janë realizuar 128,812 çështje ose 87% e çështjeve të parashikuara, shoqëruar me një kosto prej 4,115 milionë lekë. Mosrealizimi i produktit lidhet me vakancat në sistemin gjyqësor. 
Programi buxhetor “Mbështetje për teknologjinë e sistemit të drejtësisë”, sipas raportit të institucionit  ka për qëllim: “Përcaktimin e prioriteteve, politikave dhe standarteve, në lidhje me sistemet e teknologjisë së informacionit në sistemin e drejtësisë”.

Për realizimin e këtij qëllimi është përcaktuar si objektiv:
· Angazhimi i QTI – së, për garantimin e arritjes së standarteve të BE për teknologjinë e informacionit dhe komunikimit” me tregues performance:
· Përmirësimi i sistemeve të teknologjisë së informacionit në sistemin e drejtësisë, ku përgjatë vitit 2024, janë miratuar 14 akte nga 20 të parashikuara ose 70% e planit, shoqëruar me një kosto prej 12.9 milionë lekë apo 76% e fondve të planifikuara për këtë qëllim.
II. Karakteristika kryesore të performancës së shpenzimeve
Për vitin 2024 situata në lidhje me realizimin e shpenzimeve të buxhetit, në nivel programi buxhetor paraqitet si më poshtë:

Tabela: Realizimi i shpenzimeve sipas programeve (në mijë lek)

[bookmark: _Hlk196727849]Për sa më lartë rezulton se, realizimi faktik për Këshillin e Lartë Gjyqësor (KLGJ) është 4.7 miliard lekë apo rreth 96% kundrejt planit të ndryshuar dhe 95% kundrejt planit fillestar, pra paraqitet me një realizim normal përgjatë vitin 2024. Realizimi i fondeve karahasuar me një vit më parë, mbetet pothuajse në të njëjtat nivele me një rritje të lehtë për vetëm rreth 1.6%. 
Lidhur me strukturën e shpenzimeve për çdo program sipas ligjit të buxhetit për vitin 2024, planit të ndryshuar të buxhetit, si dhe realizimit për vitin 2024, vërejmë që për programet e KLGJ struktura e shpenzimeve ka mbetur pothuajse e pandryshuar. Prgami me peshën më të madhe të shpenzimeve të planifikuara dhe atyre faktike është “Buxheti Gjyqësor”  me rreth 92%.
Buxheti vjetor fillestar i KLGJ u rishikua në ulje të lehtë prej rreth 1% gjatë vitit 2024 nëpërmjet akteve normative për rishikimin e buxhetit në krahasim me planin fillestar. Ndryshimet e ndodhura përgjatë vitit 2024 në mënyrë më të detajuar paraqiten sa vijon:
· Akordim i fondit të veçantë në zbatim të udhëzimit plotësues të Ministrit të Financave, nr. 1, datë 24.01.2024, “Për zbatimin e buxhetit të vitit 2024”. 
· Akordim i fondeve me qëllim përballimin e efekteve financiare në zbatim të VKM nr.421, datë 26.06.2024 Për disa shtesa dhe ndryshime në Vendimin e Këshillit të Ministrave nr. 325, datë 31.5.2023 “Për miratimin e strukturës së pagave, niveleve të pagave dhe shtesave të tjera mbi pagë të Zëvendësministrit, Funksionarëve të Kabineteve, Prefektit, Nënprefektit, Nëpunësve Civilë dhe Nëpunësve në disa institucione të administratës publike””, VKM nr.422, datë 26.06.2024 “Për një ndryshim në Vendimin nr. 326, datë 31.5.2023 të Këshillit të Ministrave, “Për pagat e punonjësve mbështetës dhe punonjësve të tjerë të specialiteteve të ndryshme në disa institucione të administratës publike””,
· Pakësimi i fondve në zbatim të Aktit Normativ nr.3, datë 28.8.2024 dhe Aktit Normativ nr.5, datë 19.12.2024 “Per disa shtesa dhe ndryshime në ligjin nr.97/2023 “Për buxhetin e vitit 2024” për arsye të mosrealizimit të fondeve sipas planit për periudhën. 
· Akordimi fondi në vlerën prej 92.4 milionë lekë nëpërmjet AN 5/2024 për pagesën (këstin) e fundit të diferencës së pagës së magjistratit nga 1 janari 2019 e në vazhdim, sipas arsyetimit të bërë nga Gjykata Kushtetuese në vendimin nr.35, datë 22.11.2022
· Akordim fondi në zbatim të VKM nr. 846, datë 26.12.2024 “Për dhënien e një ndihme të menjëhershme financiare për punonjësit mbështetës të qeverisjes qendrore”.
· Akordim fondi me qëllim kryerjen e pagesave për për ish funksionarët që përfitojnë pagesë pas ndërprejes së funksionit të fundit si subjekt të ligjit nr. 8097, datë 21.03.1996 “Për pensionet shtetërore suplementare të personave që kryejnë funksione kushtetuese dhe të punonjësve të shtetit”, i ndryshuar. 

Situata në lidhje me realizimin e shpenzimeve të buxhetit, sipas klasifikimit ekonomik paraqitet si më poshtë:
Tabela: Realizimi i shpenzimeve sipas klasifikimit ekonomik (në mijë lek)

Për sa më lartë rezulton se, shpenzimet korrente paraqiten me një realizim prej 97% kundrejt planit vjetor me ndryshime si dhe kundrejt planit fillestar. Shpenzimet për investime paraqiten me realizim rreth 88% të planit vjetor me ndryshime për vitin 2024 apo 78% kundrejt planit fillestar për vitin 2024.
Shpenzimet korente, konkretisht shpenzimet për paga zën peshën më të madhe të shpenzimeve të planifikuar si dhe faktike për KLGJ me rreth 67%. Realizimi i fondeve të pagave dhe kontributeve të sigurimeve kundrejtë planint fillestar është përkatësisht rreth 92% dhe 86% për shkak të vakancave në systemin gjyqësor. 
Ndërkohë sipas zërave, shpenzimet e personelit paraqiten me një ulje prej rreth 6% në krahasim me një vit më parë ku ka ndikuar rritja e pagave; zëri mallra dhe shërbime paraqitet me rritje prej rreth 33% në krahasim me një vit më pare ku ka ndikuar akordimi i fondeve shtesë me qëllim pagesën (këstin) e fundit të diferencës së pagës së magjistratit sipas Vendimit të Gjykatës Kushtetuese nr.35, datë 22.11.2022 si dhe rialokimin e miratuar përgjatë vitit kryesisht për ekzekutimin e vendimeve gjyqësore. Ndërkohë shpenzimet kapitale paraqiten me ulje rreth 12%. 

III. Komente dhe rekomandime 
· Vlerësojmë që përmbajtja e anekseve është paraqitur sipas formateve dhe brenda afatit të përcaktuara në Udhëzimin nr. nr. 14, datë 30.05.2023 “Për procedurat standarde të monitorimit të buxhetit në njësitë e Qeverisjes Qendrore”.

· Lidhur me cilësinë së përmbajtjes së raportit për treguesit e performancës në nivel qëllimi dhe objektivi vlerësojmë se në relacionin e Raportit të Monitorimit të përcjellë nga KLGJ paraqitet një analizë e përgjithshme duke paraqitur argumenta mbi realizimin tyre. 


IV. Publikimi 
Raporti i Monitorimit për vitin 2024, është publikuar në faqen zyrtare të Këshillit të Lartë Gjyqësor. 

Linku: raporti-vjetor-i-monitorimit-të-buxhetit-për-vitin-2024.pdf

(1) (3) (4) (5) (6) 7 (5-3) (8) (9)

Planifikimi, Menaxhimi dhe Administrimi 320,481 381,059 8% 359,872 7% -21,187 322,949 7% 85% 84% 96% 90% 89% 100%

Mbështetje për teknologjinë e sistemit të 

drejtësisë

5,229 16,800 0% 16,900 0% 100 12,859 0% 77% 77% - 76% 76% -

Buxheti Gjyqësor 4,335,653 4,569,600 92% 4,532,948 92% -36,652 4,398,850 93% 96% 98% 77% 97% 98% 88%

Gjithsej Shpenzime buxhetore  4,661,363 4,967,459 100% 4,909,720 100% -57,739 4,734,658 100% 95% 97% 78% 96% 97% 88%

Shpenzime nga te Ardhurat Jashte limitit  20,422 20,590

Totali Shpenzimeve te Ministrisë 4,681,784 4,755,248

EMËRTIMI

Periudha raportuese % e realizimit me Planin Fillestar % e realizimit me Planin e ndryshuar 

Total Korrente Kapitale Total Korrente Kapitale

Viti 

(1) (3) (4) (5) (6) 7 (5-3) (8) (9) 11 ( 8/3) 11 ( 8/5)

Paga 3,284,788 3,450,339 69% 3,238,879 66% -211,460 3,190,600 67% 92% 99%

Sigurime Shoqërore 322,708 437,170 9% 401,052 8% -36,118 374,027 8% 86% 93%

Mallra dhe Shërbime të Tjera 695,080 689,326 14% 914,904 19% 225,578 856,609 18% 124% 94%

Transferta Korente të Brendshme 0 0 0% 0 0% 0 0 0% - -

Transferta Korente të Huaja 0 0 0% 0 0% 0 0 0% - -

Trans per Buxh. Fam. & Individ 6,890 7,624 0% 16,885 0% 9,261 15,119 0% 198% 90%

Totali Shpenzime Korrente 4,309,466 4,584,459 92% 4,571,720 93% -12,739 4,436,355 94% 97% 97%

Shpenzime Kapitale me financim te 

brendshem

351,897 383,000 8% 338,000 7% -45,000 298,303 6% 78% 88%

Shpenzime Kapitale me financim te huaj 0 0 0% 0 0% 0 0 0% - -

Totali Shpenzime Kapitale 351,897 383,000 8% 338,000 7% -45,000 298,303 6% 78% 88%

Gjithsej  Shpenzime Buxhetore  4,661,363 4,967,459 100% 4,909,720 100% -57,739 4,734,658 100% 95% 96%

Shpenzime nga te Ardhurat Jashte limitit  20,422 20,590

                             Totali                                                              

(

Korrente + Kapitale + Shpenz.nga te 

ardh.jashte limti)

4,681,784 4,755,248

Numri i punonjësve 1,429 1,759 1,759 1,508

EMËRTIMI

Periudha raportuese % e 

realizimit 

me Planin 

Fillestar

% e 

realizimit 

me Planin e 

ndryshuar 


